
ABSTRAK 

Kajian dijalankan untuk mengetahui tahap pengambilan makanan segera 
dan tahap pengetahuan pemakanan yang berkhasiat di kalangan pelajar 
Universiti Malaysia Sabah. Seramai 600 orang responden terdiri daripada 
pelajar lelaki dan pelajar perempuan yang menetap di kolej kediaman 
Universiti Malaysia Sabah terlibat di dalam kajian dimana mereka diminta 
untuk menjawab kesemua soalan yang terdapat dalam borang soal 
selidik. Analisis kajian menggunakan ujian Korelasi, ujian khi Kuasa Dua 
dan ujian Multiple Dichotomy Analisys. Hasil kajian mendapati bahawa 
majoriti tahap pengambilan makanan segera dikalangan pelajar adalah 
sebulan sekali iaitu sebanyak 392 (66.4%) orang responden. Faktor 
utama responden gemar memakan makanan segera adalah untuk suka
suka iaitu mengikut kesukaan masing-masing untuk memakan makanan 
segera dan juga selepas melihat iklan dengan peratusan 411 (69.7%) 
dan 347 (58.8%) orang responden. Faktor lain adalah seperti 
menghilangkan tekanan, ajakan dari rakan dan ingin menukar selera. 
Hampir kesemua responden 507 (85.9%) orang responden mempunyai 
pengetahuan tentang pemakanan yang berkhasiat. Tidak terdapat 
perbezaan pengambilan makanan segera diantara responden lelaki dan 
perempuan, dimana nilai aras keertian adalah 0.230 (p>0.05) dan nilai 
korelasi =-0.083. Kesimpulannya makanan segera merupakan makanan 
sampingan yang menjadi kegemaran pelajar Universiti Malaysia Sabah 
pada masa kini. 

ABSTRACT 

THE RESEARCH ON THE INTAKE OF FAST FOOD AND LEVEL OF 
NUTRITION KNOWLEDGE AMONG UMS STUDENT 

The survey has been carried out to determine the intake level of fast 
food by the students of Universiti Malaysia Sabah and their knowledge 
on nutrition. About 600 respondents consisting of male students and 
female students participated in this survey whereas they have been 
asked to fulfill the questionnaire form. The analysis is used Khi Square 
tesC Correlation test and Multiple Dichotomy Analysis. Results showed 
that the highest frequency of fast food intake is once per month about 
392 (66.4%). The main reason of the respondent eating fast foods is 
because to get self satisfaction and according to the advertisement The 
values were 411 (69.7%) and 347 (58.8%) respectively. There was 
several other factor S/ to avoid the stress/ friend's influences and as an 
alternative to their diet Majority of the respondents that are about 507 
(85.9%) have knowledge on the nutrition. There are no Significant 
difference between the female students and male students. This is 
because the significant value is 0.230 (p>0.05J the correlation value is -
0.83 and the :i =5.615. As a conclusion fast food is the most popular 
food among all the students of Universiti Malaysia Sabah. 

BABl 

PENDAHULUAN 

1.1 Pengenalan 

Makanan segera sering dianggap sebagai makanan yang dibeli dan terus 

dimakan boleh didapati di gerai-gerai atau direstoran. Terdapat beberapa 

pendapat mengenai definisi makanan segera (Scanlon, 1993) makanan segera 

merujuk kepada satu servis yang cepat dalam penyediaan makanan segera sejak 

era 90-an dalam perkhidmatan makanan. Kepantasan merupakan salah satu 

faktor yang penting dalam penyediaan makanan segera namun begitu ianya juga 

mengutamakan kualiti dan kepuasan pengguna terhadap kualiti makanan 

(Drysdale, 1997). Rande (1996), memberi penjelasan makanan segera sebagai 

sebuah restoran yang komersial dalam menyediakan makanan dengan segera 

dan menawarkan menu yang terhad. Manakala bagi Dittmer dan Griffin (1997) 

pula mentakrifkan makanan segera sebagai makanan yang dibekalkan dalam 

kuantiti yang keeil dan hanya memerlukan masa yang singkat untuk menunggu 

makanan segera tersebut siap untuk dimakan. 

Di Malaysia, restoran makanan segera mula tumbuh selepas tahun 

1970an, bagaimanapun ianya hanya dikenali pada tahun 1980an. Pada mulanya 

sambutan terhadap restoran makanan segera amat dingin, ini kerana masyarakat 

pada masa itu belum mengenali makanan segera dengan lebih dekat lagi dan 

kebiasaannya sebilangan masyarakat tidak suka untuk meneuba sesuatu yang 

baru, kini ianya sudah menjadi salah satu perniagaan yang menguntungkan 

(liza, 2000). Makanan segera yang paling dikenali dikalangan pengguna adalah 

seperti hamburger, kentang goreng, pizza dan ayam goreng. selain itu terdapat 

juga restoran makanan segera yang menyediakan untuk makan malam. Kategori 

makanan segera selain restoran adalah deli atau bakeri eontoh makanan segera 

yang terdapat di bakeri atau deli adalah seperti donut, Hotdog dan aiskrim. 

Restoran makanan segera telah wujud sejak tahun 1940an lagi di 

Malaysia, contohnya Me Donald's bermula dengan jualan Hamburger, kentang 

goreng dan 'milk shakes'. Namun kini, ianya telah diubahsuai mengikut keadaan 

semasa. Restoran makanan segera ini telah menjadi satu perniagaan terkenal 

eontohnya di Amerika Syarikat lebih 9000 restoran Me Donald's telah dibuka. 

Dalam 1960an dan 1970an, pembangunan restoran rangkaian makanan segera 

seperti Me Donald's dan Burger King yang mempunyai pelbagai keistimewaan 

telah menjadi satu inisiatif kepada pembukaan restoran-restoran yang lain 

(Scanlon, 1993). Manakala bagi restoran makanan segera KFC pula mula 

diperkenalkan pada tahun 1952 oleh Colonel Harland Sanders. Umumnya 

restoran makanan segera mempunyai menu yang ringkas lagi terhad. 

Zaggat (1996) mendapati pengambilan makanan segera adalah milik 

budaya barat. Ini kerana penduduk Amerika pada tahun 1996, lebih kurang 70% 

golongan remaja mengambil makanan segera sebanyak 6 kali dalam sebulan 

(Lynn, 2000). Keunikan dan kepelbagaian saiz merupakan salah satu daripada 

daya tarikan yang membantu dalam perkembangan restoran makanan segera. 

Dalam menyediakan restoran makanan segera perlu ada beberapa faktor yang 

menarik pelanggan seperti mempunyai persekitaran yang menarik yang mana 

akan melibatkan kos pelaburan yang tinggi. Pembungkusan dan teknik 

pemasaran haruslah menarik. Pembelian makanan haruslah yang boleh dimakan 

di restoran atau boleh dibawa pulang (Dennis & Cousin, 1991). 

Penjualan makanan segera diseluruh dunia $120 billion setiap tahun dan 

penambahan sebanyak 6% pada tahun berikutnya (Liza, 2000). Terdapat 

dikalangan pengguna yang menekankan faktor kesihatan, maka untuk me menu hi 

citarasa mereka, produk baru diperkenalkan dalam makanan segera seperti ayam 

tanpa memerlukan penggorengan. Contohnya seperti ayam panggang. Oi 

Malaysia restoran makanan segera yang menjual ayam panggang adalah Kenny 

Rogers roasted chicken (Katrina, 2000). 

1.2 Objektif Kajian. 

Objektif umum kajian ini dilakukan adalah bagi mengkaji mengenai penerimaan 

makanan segera dikalangan pelajar tahun satu dan tahun tiga yang mendiami 

kolej kediaman Universiti Malaysia Sabah. 



4 

Objektif Khusus kajian adalah: 

1. Menentukan tahap pengambilan makanan segera dan tahap pengetahuan 

tentang pemakanan yang berkhasiat diantara pelajar UMS yang menetap di 

kolej kediaman dalam dan luar UMS. 

2. Mengetahui faktor-faktor pengambilan makanan segera dikalangan pelajar 

UMS yang menetap di kolej kediaman dalam dan luar UMS. 

3. Melihat perbezaan pengambilan makanan segera diantara pelajar lelaki dan 

perempuan. 



BAB2 

ULASAN KEPUSTAKAAN 

2.1 Makanan Segera. 

Makanan segera merupakan salah satu perkataan yang lazimnya diguna oleh 

makanan yang cepat disediakan yang terdapat di restoran yang tidak terlalu 

mahal. Contohnya seperti Pizza, Ayam goreng, Hamburger, Hot Dogs. (Kenneth 

& Lors, 1993). Makanan segera juga merujuk kepada makanan yang sedia untuk 

dimakan dengan tidak memerlukan masa yang lama untuk disediakan. Makanan 

segera ini boleh didapati di restoran-restoran makanan segera yang 

menyediakan perkhidmatan makan di restoran, pandu lalu dan khidmat 

penghantaran. Selain itu, makanan segera juga sering kali dikatakan sebagai 

makanan remeh. Memandangkan hakikat inilah syarikat-syarikat makanan 

membelanjakan berjuta-juta ringgit ke atas iklan, penajaan dan promosi untuk 

meyakinkan orang ramai perkara sebaiknya. Tempat-tempat perniagaan iaitu 

restoran makanan segera dikatakan menjadi tempat hiburan untuk kanak-kanak 

dan keluarga, mengikut aliran semasa dan kita diberitahu makanan itu selamat 

dimakan dan berkhasiat. 

Menurut seorang pakar pemakanan, Mary Easaw John, secara 

keseluruhannya makanan segera memang boleh dikatakan sihat kerana ia 

membekalkan pelbagai nutrien yang diperlukan jika pengguna bijak dalam hal 

memilih makanan segera tersebut. Namun begitu kandungan lemak tepu, 

natrium dan kalori dalam makanan segera yang menjadi kegemaran ramai 

seperti burger, kentang goreng, ayam goreng, pai, biskut dan coleslaw berkrim 

adalah tinggi, manakala kandungan vitamin A dan C juga kalsium pula adalah 

rendah. 

Makanan segera juga merupakan makanan yang mengandungi hanya 

sedikit khasiat pemakanan. Jika makanan segera ini dijadikan sebagai hidangan 

yang dinikmati sekali-sekala, makanan itu kurang memudaratkan. Tetapi jika 

terlalu kerap dimakan, ia boleh menimbulkan kesan buruk dari segi pemakanan. 

Tanpa disedari, ia akan mendedahkan pengguna kepada pelbagai penyakit akibat 

terlalu memakan makanan segera. Ini kerana makanan segera merupakan 

makanan yang hanya mengandungi sebilangan khasiat pemakanan dan juga 

boleh mengandungi lebih nutrient yang tertentu yang boleh menyebabkan 

penyakit (Kesan Pengambilan Makanan Segera, 1999). 

2.2 Pemakanan Berkhasiat. 

Corak pengambilan makanan yang teratur sepatutnya dimulakan sejak awal lagi 

iaitu ianya perlulah bermula daripada awal kehidupan setiap kanak-kanak. Corak 

pemakanan menentukan keadaan kesihatan kita kerana diet yang tidak teratur 

akan memburukkan lagi keadaan kesihatan tubuh badan kita. Pemakanan yang 

berkhasiat bermaksud pemakanan yang betul yang mana dietnya mencukupi dan 

dapat membantu tubuh badan menjadi sihat dan kuat, minda yang sihat, dapat 

mengelakkan diri daripada jangkitan penyakit dan akhir sekali hidup yang 

berpanjangan. Ini kerana punca utama para pengguna mendapat serangan 

penyakit-penyakit tenat seperti kanser dan penyakit jantung ialah kerana 

pengguna kini kurang memakan makanan yang sempurna dan kurang memakan 

makanan yang berkhasiat. 

Makanan seimbang terdiri daripada karbohidrat, protein, vitamin, garam 

mineral, lemak, serat dan air. Keperluan nutrisi yang baik merupakan salah satu 

faktor penting dalam menjamin kesihatan yang baik. Pemakanan yang berkhasiat 

juga bermaksud mengamalkan cara makan yang sihat iaitu makanan yang 

dimakan mempunyai segala keperluan yang diperlukan oleh tubuh badan 

termasuklah tenaga. Pemakanan yang berkhasiat juga memberi makna 

mengambil makanan untuk tumbesaran. Nutrisi yang tidak baik pula bermaksud 

tabiat pemakanan yang salah dimana diet tidak mencukupi, dan ini boleh 

menyebabkan badan kita menjadi lemah dan mudah diserang penyakit. Seorang 

Pakar Pemakanan dari Amerika Syarikat, Frances M Lappe berkata rakyat di 

negaranya mempunyai diet yang tidak menyihatkan. Dalam bukunya Diet for a 

Small Planet beliau berkata penduduk negara itu memakan terlalu banyak 

daging, lemak, gula, alkohol, bahan penambah tetapi kurang memakan makanan 

berserat. Tabiat ini juga mulai merebak di kalangan rakyat Malaysia yang pad a 

umumnya memakan kian banyak makanan berproses dan makanan segera 

(Kepentingan Pengambilan Makanan Berkhasiat, 1997). 

2.3 Nutrisi 

Nutrisi berkait rapat dengan pemakanan seseorang kerana pemakanan yang 

sesuai menghasilkan kesihatan yang baik dan sebaliknya pemakanan yang tidak 

sesuai menjejaskan kesihatan atau menyebabkan penyakit. Nutrisi 

mempengaruhi tumbesaran dan perkembangan tubuh badan yang optimum. 

Disamping itu, nutrisi juga dapat membekalkan keperluan tenaga kepada tubuh 

badan. Untuk menerapkan pengetahuan nutrisi dikalangan masyarakat 

khususnya golongan remaja yang kini dapat dilihat mengabaikan kepentingan 

nutrisi, konsep-konsep kesihatan dan nutrisi perlu diperkenalkan kepada mereka 

pada umur yang muda supaya mereka belajar bagaimana menjaga tubuh badan 

mereka dan mewujudkan tabiat baik sepanjang hidup mereka sejak daripada 

awal (Lynn, 2000). 

2.4 Tahap Pengambilan Makanan Segera 

Perubahan pantas dalam tabiat makan dan makanan, pilihan yang semakin 

banyak, serta kepelbagaian jenis makanan menyebabkan kebingungan dan 

kekeliruan di kalangan pengguna Asia. Pendek kata, pilihan makanan yang 

begitu banyak sebenarnya bukan saja menambah nikmat, tetapi juga turut 

meningkatkan tekanan. Kajian bertajuk Masalah Makan Penduduk Asia yang 

dijalankan oleh Ogilvy & Mather AsiajPasifik ke atas 14 negara rantau ini, 

membabitkan 6,000 temu ramah merumuskan wujud paradoks sebenar dalam 

budaya makan penduduk Asia hari ini. Pengarah Perancangan-Akaun Serantau 

Ogilvy, David Elsworth ketika mengumumkan hasil kajian itu, mengatakan 

